
   Ыталаччăр мана çĕр те пĕр чиперкке!

Куçран пăхчăр кулса пин илемлĕ пике!

Анчах, эс пулмасассăн вĕсен хушшинче,

Çиçсе илмĕ хĕлхем ман кичем куçсенче.



Эсĕ çеç, хаклă çыннăм, маншăн — чи илемли!

Чĕрери хĕрӳ туйăм пĕр сана çеç валли.

Çуралса кашни ир, вăл сӳнмест ниепле,

Пăлхатать чĕрене кăнтăрла та çĕрле.



Анчах çук çумра эсĕ, тĕнчере чи хитри!

Чи илемлĕ пике эс! Сан пекки çук тепри!

Ăнтăлать пăлханса сан патна кашни кун

Пысăк çут ĕмĕтпе манăн канăçсăр чун.



Ыталап сана эпĕ хăва пек пилĕкрен

Пурнăçра мар пулсан та — кашни кун тĕлĕкре.

Уй-хирсем урлă эп йăл кулатăп сана.

Пĕл: юратнă çын маншăн — пĕр эсĕ кăна!

  